ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 

	Իրավական ակտի հիմնավորումը

	1.
	Անհրաժեշտությունը

	
	Նախագծի մշակման անհրաժեշտությունը բխում է ՀՀ կառավարության 29.07.2021 թվականի N 1247-Ն որոշմամաբ հաստատված ՀՀ աշխատանքի և սոցիալական հարցերի նախարարության կողմիղ էկզոսկելետոն աջակցող միջոցի ձեռքբերումն ապահովելու հանգամանքից։

	2.
	Առկա իրավիճակը և խնդիրները

	
	[bookmark: _GoBack]Հիմք ընդունելով ՀՀ կառավարության 29.07.2021 թվականի N 1247-Ն որոշումը՝ հաշմանդամություն ունեցող անձանց, այդ թվում զինվորական ծառայության ժամանակ ստացած վնասվածքի (վիրավորման) հետևանքով հաշմանդամություն ձեռք անձանց կորսված ֆունկցիաների վերականգնման նպատակով ՀՀ աշխատանքի և սոցիալական հարցերի նախարարության և իտալական «U&O» ընկերության միջև 24.11.2021թ-ին կնքվել է էկզոսկելետոն աջակցող միջոցի ձեռքբերման պայմանգիր։ Պայմանագրի գինը կազմում է 58304 եվրո (համարժեք ՀՀ դրամ), որը կանխավճարի տեսքով 16.12.2021 թվականին փոխացվել է «U&O» ընկերությանը։ Պայմանագրով մատակարարման ժամկետը սահմանված է՝ վճարումը վաճառողի բանկային հաշվին արտացոլվելուց հետո 120 օր։ Սարքավորումը Հայաստանի Հանրապետություն է ներմուծվել 2022 թվականի ապրիլի 26-ին։ Սարքավորման ներմուծմամբ պայմանավորված՝ առաջանում է մաքսատուրքի պարտավորություն՝ 1366.1 դրամի չափով (56450*5%=2822.5 եվրո) և ավելացված արժեքի հարկի պարտավորություն 5737.6 դրամի չափով ((56450+2822.5)*20%=11854.5 եվրո) և, ինչը նախատեսվում է վճարել սույն որոշմամբ հատկացվող  ֆինանսական միջոցների շրջանակներում։

	3.
	Կարգավորման նպատակը և բնույթը

	
	       Ձեռք բերված էկզոսկելետոն աջակցող միջոցը հնարավորություն կտա հաշմանդամություն ձեռք բերած անձանց վերականգնողական կենտրոնում ստանալ համապատասխան վերականգնողական բժշկական օգնություն և սպասարկում, որը կնպաստի հենաշարժական խնդիրներ ունեցող շահառուների  հետագա վերականգնմանը և կյանքի որակի բարելավմանը:      Այդ աջակցող միջոցն առավել արդյունավետ է այն դեպքում, եթե հենաշարժողական խնդրի ի հայտ գալուց հետո երկարատև ժամանակ չի անցել, այս դեպքում վերականգնման հավանականությունն ավելի մեծ է, քան տևական, վերականգնողական հեռանկարի նվազ հավանականության դեպքերում: Միջազգային փորձի ուսումնասիրությունը ցույց է տալիս, որ  հենաշարժական խնդիրներ ունեցող անձանց վերականգնողական միջամտություն տրամադրելիս էկզոսկելետոնների անհրաժեշտությունը շատ մեծ է և բավականին լավ արդյունք են ապահովում անձի շարժունակության վերականգնման գործընթացում:Վերականգնումը կնպաստի հաշմանդամության թվի նվազեցմանը, հետևաբար նաև այս ոլորտում ֆինանսական ներդրումների խնայողությանը։ 
         Սույն նախագիծը նպատակ է հետապնդում ՀՀ պետական բյուջեում վերաբաշխում կատարելու միջոցով ապահովել  էկզոսկելետոն աջակցող միջոցի ներմուծման արդյունքում ՀՀ աշխատանքի և սոցիալական հարցերի նախարարության կողմից ավելացված արժեքի հարկի և մաքսատուրքի պարտավորության վճարումը։

	4.
	Նախագծի մշակման գործընթացում ներգրավված ինստիտուտները և անձինք      

	
	ՀՀ աշխատանքի և սոցիալական հարցերի նախարարություն 

	5.
	Ակնկալվող արդյունքը

	
	ՀՀ աշխատանքի և սոցիալական հարցերի նախարարության և իտալական «U&O» ընկերության միջև կնքված պայմանագրի շրջանակներում էկզոսկելետոն աջակցող միջոցի Հայաստանի Հանրապետություն  ներմուծմամբ  պայմանավորված ավելացված արժեքի հարկի և մաքսատուրքի պարտավորության մարում։

	6.
	Բյուջեում եկամուտների և ծախսերի էական ավելացումը կամ նվազեցումը

	
	       Նախագծի ընդունման կապակցությամբ պետական կամ տեղական ինքնակառավարման մարմնի բյուջեում  ծախսերի և եկամուտների  էական ավելացում կամ նվազեցում  չի նախատեսվում:

	7.
	       Նախագծի ընդունման կապակցությամբ այլ իրավական ակտերում փոփոխություններ և լրացումներ չեն նախատեսվում:

	8.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ։

	
	       Որոշման նախագիծը բխում է  կառավարության 2021-2026թթ. Ծրագրի 4.6 կետով սահմանված․ «Կառավարությունը շարունակելու է զինվորական ծառայության ընթացքում հաշմանդամություն ստացած անձանց սոցիալական երաշխիքների տրամադրումը» դրույթից։








